
UiTM KAMPUS MUKAH HARGAI PERJUANGAN BOMBA
TANGANI KEBAKARAN DI MUKAH

Universiti Teknologi MARA (UiTM), Cawangan Sarawak Kampus Mukah menzahirkan
penghargaan dan ucapan syabas kepada Jabatan Bomba dan Penyelamat Malaysia (JBPM)
Mukah, atas usaha gigih dalam menangani kebakaran yang berlaku di ladang kelapa sawit
berhampiran dengan kawasan UiTM Kampus Mukah pada 31 Julai 2025 yang lalu. Usaha
memadam kebakaran menjadi lebih mencabar berikutan kekurangan sumber air sehingga
menjejaskan inisiatif dalam melaksanakan operasi pengeboman air atau water bombing di
kawasan yang terlibat dengan menggunakan sumber air yang diambil dari kawasan UiTM
Kampus Mukah. 

Penulis: Mohd Shafik Mohd Samsi, Nuranissa Mercy Punai, 
dan Siti Faridah Kamaruddin

Penolong Rektor,  YBrs. Dr. Abdul Jabbar Abdullah menyampaikan
sumbangan kepada PgKB l Ts. Andy Alie, Ketua Bomba Zon 4 Sibu 

Bagi menghargai pengorbanan dan keberanian
anggota bomba, pihak UiTM Cawangan Sarawak
Kampus Mukah telah menyampaikan sumbangan
berupa air minuman dan makanan kepada pasukan
yang sedang bertugas di lokasi kejadian. Sumbangan
tersebut diserahkan oleh Penolong Rektor UiTM
Cawangan Sarawak Kampus Mukah, YBrs. Dr. Abdul
Jabbar Abdullah kepada PgKB l Ts. Andy Alie, Ketua
Bomba Zon 4 Sibu.  

Sumbangan ini diberikan sebagai tanda sokongan moral serta penghargaan terhadap
pengorbanan anggota bomba yang sentiasa bersiap siaga dalam memastikan keselamatan
seluruh masyarakat Mukah adalah terjamin. Penolong Rektor UiTM Cawangan Sarawak
Kampus Mukah, YBrs. Dr. Abdul Jabbar Abdullah turut menghargai perjuangan dan usaha gigih
yang dilakukan oleh pasukan bomba tersebut. Sumbangan yang telah diberikan diharap
dapat membantu pasukan bomba serta semua pihak terlibat dalam misi memadam
kebakaran di Mukah.

